
Eysi Spraach

Etz hend s dr Dräck

Alti Werter hockid zämä
Träfi Sprich und Ubernämä
Äs und s Dui, scho huändä grai

drnäbäd pritsch das hibschi Ai

D Hergerli vo dr Chuemattwaid
Der Horner, wo nä Neydlä bläid
Ä ruiche Maa, ä huärä Pleger
Ä usinnig Scheeni, Wild und Jäger
Ä glatte Chäib mit Bart und Schnuiz
dr Hudigäägeler und der Juiz
I eyser Tracht, breit hockids da

sind urchig und tiänds gmiätlich ha

midum Kaffee Träsch us Original

feyrids d Eigeart vo eysum Tal

Gaad Tire uif, etz hend s dr Dräck
Ine sörfids, super cool, o läck

Mega geil in Shorts, o yes
Pläärid änglisch Rock und Jazz

Usum Speaker fremd ä Single Song
Dove and love im Disco-Klang
Etz fand s nu afe chifle aa

Das änglisch love und eysers gärä ha

Diä hiäsig Sprach, diä lacht mä uis

isch nimme gfragt i eysum Huis

Und d Eigeart verleyrd der Chärn

mä isch etz IN, das isch modärn!

Diä alte Werter luegid tuicht
Mä achteds nimme, sind verbruicht
Verleyrid d Stimm und ihres Gsicht
Und stärbid uis. Sind nurnu Gschicht

Aus dem neu erschienenen Buch
"Leben am Dorfbach"

von Otto Baumgartner, Buochs

November 2003
Erhältlich bei Bücher von Matt, Stans

und Papeterie Barmettier, Buochs

